
ກມາດຕະຖານສະມັດຖະພາບດ້ານ ICT ຂອງຄູ ໃນ ສປປ ລາວມາດຕະຖານສະມັດຖະພາບດ້ານ ICT ຂອງຄູ ໃນ ສປປ ລາວ

ຄຳນຳ
 

                                  ການພັດທະນາມາດຕະຖານສະມດັຖະພາບດ້ານ   ICT ຂອງຄ ູໃນ   ສປປ   ລາວ ໃນຄັງ້ນີ ້ແມນ່ໄດ້ດໍາເນນີ 
ໃນໂຄງການຍົກລະດັບການຝຶກອົບຮົມຄູ ຜ່ານການນຳໃຊ້ລະບົບດິຈິຕອນ ເພື່ອອຳນວຍຄວາມສະດວກ
ໃນການຮຽນ-ການສອນທີ່ນໍາໃຊ້ ICT; ເປັນໂຄງການໜຶ່ງທີ່ໄດ້ຮັບການສະໜັບສະໜູນ ແລະ ຮ່ວມມື
ຈາກ ອຸຍແນສໂກ ບາງກອກ (UNESCO Bangkok) ເຊິ່ງຢູ່ພາຍໃຕ້ໂຄງການພັດທະນາຂີດຄວາມ
ສາມາດດ້ານການສຶກສາ (CapED) ພັດທະນາຂຶ້ນເພື່ອ 1) ການສະໜັບສະໜູນທາງດ້ານເຕັກນິກ 
ໃນການສ້າງຂີດຄວາມສາມາດລະດັບຊາດ ໃນການກຳນົດມາດຕະຖານສະມັດຖະພາບດ້ານ ICT ຂອງຄ ູ
ທີ່ສອດຄ່ອງກັບນະໂຍບາຍ ແລະ ເປົ້າໝາຍດ້ານການສຶກສາຂອງປະເທດ; 2) ເສີມສ້າງຄວາມສາມາດ
ຂອງວິທະຍາໄລຄູ ແລະ ສະຖາບັນທີ່ເຮັດໜ້າທີ່ຝຶກອົບຮົມຄູໃນການພັດທະນາ ແລະ ຈັດຕັ້ງປະຕິບັດ
ຫຼັກສູດການຝຶກອົບຮົມຄູ ໂດຍສອດແຊກມາດຕະຖານສະມັດຖະພາບດ້ານ ICT ເຂົ້າໃນຫຼັກສູດ 
ການຝຶກອົບຮົມຄູ ແລະ ສອດແຊກເຂົ້າໃນຫຼັກສູດສ້າງຄູ.

ມາດຕະຖານສະມັດຖະພາບດ້ານ ICT ຂອງຄູໃນ ສປປ ລາວ ສະບັບນີ້ ໄດ້ພັດທະນາຂຶ້ນໃນ
ຮູບແບບ ແຍກດ່ຽວ ແລະ ປັບດັດ ເຊິ່ງເນື້ອໃນລວມມີ: 

•  3 ລະດັບຄວາມສາມາດ ຄື: ລະດັບ 1 ຂັ້ນພື້ນຖານ; ລະດັບ 2 ຂັ້ນນຳໃຊ້ໄດ້; ລະດັບ 3 ຂັ້ນ
ນຳໃຊ້ໄດ້ດີ. 

•  6 ຂົງເຂດຄວາມຮູ້ ຄື: ຄວາມເຂ້ົາໃຈ ກ່ຽວກັບແນວທາງການນຳໃຊ້ ICT ເຂ້ົາໃນການສຶກສາ; 
ຫຼັກສູດ ແລະ ການປະເມີນຜົນ; ວິທີສິດສອນ; ການນຳໃຊ້ທັກສະທາງດ້ານດິຈິຕອນ; 
ການຈັດຕັ້ງ ແລະ ການບໍລິຫານຄຸ້ມຄອງ; ການຮຽນຮູ້ວິຊາຊີບຄູ. 

•  11 ມາດຕະຖານ ແລະ 47 ຕົວຊ້ີບອກ (ລະດັບ 1: ຂ້ັນພ້ືນຖານ ມີ 14 ຕົວຊ້ີບອກ; ລະດັບ 2: 
ຂັ້ນນໍາໃຊ້ໄດ້ ມີ 16 ຕົວຊີ້ບອກ; ລະດັບ 3: ຂັ້ນນໍາໃຊ້ໄດ້ດີ ມີ 17 ຕົວຊີ້ບອກ).

ມາດຕະຖານສະມັດຖະພາບດ້ານ ICT ຂອງຄູ ໃນ ສປປ ລາວ ໄດ້ຮັບການພັດທະນາຂຶ້ນໂດຍ 
ການຮ່ວມມືດ້ານວິຊາການຈາກ ກົມສ້າງຄູ, ຫ້ອງການຄະນະກາໍມາທິການແຫ່ງຊາດລາວ ເພ່ືອອຸຍແນສໂກ  
ກົມຮ່ວມມືກັບຕ່າງປະເທດ, ສະຖາບັນຄົ້ນຄວ້າວິທະຍາສາດການສຶກສາ, ສູນພັດທະນາຄູ, ສະຖາບັນ
ພັດທະນາບໍລິຫານການສຶກສາ, ວິທະຍາໄລຄູຫຼວງພະບາງ, ບ້ານເກິນ, ດົງຄໍາຊ້າງ, ສະຫວັນນະເຂດ, 
ຕາງໜ້າຄູສອນມັດທະຍົມຈາກ ນະຄອນຫຼວງວຽງຈັນ ແລະ ທີມງານຊ່ຽວຊານຈາກ ອຸຍແນສໂກ ບາງກອກ.

ຄະນະພັດທະນາມາດຕະຖານສະມັດຖະພາບຄັ້ງນີ້ ຂໍສະແດງຄວາມຂອບໃຈເປັນຢ່າງສູງມາຍັງທຸກໆ 
ພາກສ່ວນທ່ີໄດ້ໃຫ້ການຮ່ວມມື ສະໜັບສະໜູນດ້ານງບົປະມານ, ວິຊາການ ແລະ ຂ້ໍມູນຕ່າງໆ ຈົນສໍາເລັດຜົນ
ໃນຂ້ັນພ້ືນຖານ ເພື່ອໃຫ້ສາມາດນໍາໃຊ້ໄດ້ຢ່າງເປັນເອກະພາບກັນໃນທົ່ວປະເທດ.  ເຖິງຢ່າງໃດກໍຕາມ
ມາດຕະຖານສະບັບນີ້ ກໍອາດປະສະຈາກບໍ່ໄດ້ໃນຂໍ້ຂາດຕົກບົກຜ່ອງຕ່າງໆ ຈຶ່ງຂໍຄວາມຮ່ວມມືຈາກ
ບັນດາທ່ານທີ່ນໍາໄປໃຊ້ຊ່ວຍປະກອບຄໍາຄິດເຫັນໃຫ້ທີມງານ ເພື່ອຈະນໍາໄປປັບປຸງໃຫ້ດີຂຶ້ນໃນຕໍ່ໜ້າ. 

          ກົມສາງຄູ, ວັນທີ 28 ທັນວາ 2021 
       ຫົວໜາກົມ

ມາດຕະຖານສະມັດຖະພາບດ້ານ ICT ຂອງຄູ ໃນ ສປປ ລາວມາດຕະຖານສະມັດຖະພາບດ້ານ ICT ຂອງຄູ ໃນ ສປປ ລາວ 1

• ພັດທະນາມາດຕະຖານສະມັດຖະພາບແບບແຍກດ່ຽວ ແລະ ປັບດັດ (ກໍ່ສ້າງ ແລະ ບໍາລຸງ)

• 3 ລະດັບຄວາມສາມາດ:  

 -  ລະດັບ 1 ຂ້ັນພ້ືນຖານ;  

 -  ລະດັບ 2 ຂ້ັນນຳໃຊ້ໄດ້;  

 -  ລະດັບ 3 ຂັ້ນນຳໃຊ້ໄດ້ດີ.

• 6 ຂົງເຂດຄວາມຮູ້:  

         1) ຄວາມເຂົ້າໃຈ ກ່ຽວກັບແນວທາງການນຳໃຊ້ ICT ເຂົ້າໃນການສຶກສາ;  

         2) ຫຼັກສູດ ແລະ ການປະເມີນຜົນ;  

         3) ວິທີສິດສອນ;  

         4) ການນຳໃຊ້ທັກສະທາງດ້ານດິຈິຕອນ;  

         5) ການຈັດຕັ້ງ ແລະ ການບໍລິຫານຄຸ້ມຄອງ;  

         6) ການຮຽນຮູ້ວິຊາຊີບຄູ. 

• 11 ມາດຕະຖານ

• 47 ຕົວຊີ້ບອກ:  

 ລະດັບ 1: ຂັ້ນພື້ນຖານ ມີ 14 ຕົວຊີ້ບອກ;  

 ລະດັບ 2: ຂ້ັນນໍາໃຊ້ໄດ້ ມີ 16 ຕົວຊ້ີບອກ;  

 ລະດັບ 3: ຂ້ັນນໍາໃຊ້ໄດ້ດີ ມີ 17 ຕົວຊ້ີບອກ.

1 
 ສະພາບລວມ ມາດຕະຖານສະມັດຖະພາບດ້ານ ICT ຂອງຄູ ໃນ ສປປ ລາວ



2 ມາດຕະຖານສະມັດຖະພາບດ້ານ ICT ຂອງຄູ ໃນ ສປປ ລາວມາດຕະຖານສະມັດຖະພາບດ້ານ ICT ຂອງຄູ ໃນ ສປປ ລາວ

ລະດັບຄວາມ
ສາມາດ ລາຍລະອຽດໂດຍຫຍໍ້

ລະດັບ 1:
ຂັ້ນພື້ນຖານ

•  ຄູ ຕ້ອງມີຄວາມເຂົ້າໃຈເຖິງບົດບາດຄວາມສຳຄັນ ຂອງການນຳໃຊ້ເຄື່ອງມື ICT 
ເຂົ້າໃນການຮຽນການສອນໃນທຸກຊັ້ນຮຽນ ໂດຍສະເພາະແມ່ນຕ້ອງມີ 
ຄວາມເຂົ້າໃຈເປົ້າໝາຍຂອງນະໂຍບາຍ ແລະ ບຸລິມະສິດທີ່ກ່ຽວຂ້ອງກັບ 
ການນຳໃຊ້ ICT ເຂົ້າໃນການສຶກສາ. 

•  ຄູ ຕ້ອງມີຄວາມສາມາດເລືອກ ແລະ ນຳໃຊ້ເຄ່ືອງມື ICT ຕ່າງໆໃນລະດັບພ້ືນຖານ 
ເພື່ອຊອກຫາວິທີການສ້າງສື່ການຮຽນການສອນ ແບບງ່າຍດາຍທີ່ຊ່ວຍ
ສະໜັບສະໜູນ ແລະ ກະຕຸ້ນການຮຽນຮູ້ຂອງຜູ້ຮຽນ. 

•  ຄູ ຕ້ອງມີຄວາມຫ້າວຫັນຊອກຮູ້ ຮໍ່າຮຽນເອົາຄວາມຮູ້ ແລະ ທັກສະດ້ານ  
ດິຈິຕອນຂັ້ນພື້ນຖານ ໂດຍຜ່ານການຮຽນຮູ້ດ້ວຍຕົນເອງ ຫຼື ເຂົ້າຮ່ວມ 
ການຝຶກອົບຮົມ ເພື່ອສົ່ງເສີມການຮຽນຮູ້ດ້ານວິຊາຊີບຂອງຕົນເອງ.

ລະດັບ 2:
ຂັ້ນນຳໃຊ້ໄດ

•  ຄູ ຕ້ອງມີຄວາມຮູ້ທີ່ດີ ກ່ຽວກັບ ການນຳໃຊ້ເຄື່ອງມື ICT ຕ່າງໆ ແລະ ສາມາດ
ນຳຄວາມຮູ້ ແລະ ທັກສະດ້ານດິຈິຕອນທ່ີໄດ້ຮຽນຮູ້ມາ ເພ່ືອອຳນວຍຄວາມສະດວກ 
ໃຫ້ແກ່ຂະບວນການຮຽນການສອນຂອງພວກເຂົາໃຫ້ມີປະສິດທິພາບ 
ໃນລະດັບໃດໜຶ່ງ ເຊິ່ງສາມາດສົ່ງເສີມການຮຽນຮູ້ຂອງຜູ້ຮຽນ.

•  ຄູ ຕ້ອງມີຄວາມສາມາດນຳເອົາແນວທາງນະໂຍບາຍ, ມະຕິຄຳສ່ັງ, ລະບຽບກົດໝາຍ
ທີ່ກ່ຽວຂ້ອງກັບແຜນການພັດທະນາ ແລະ ການນຳໃຊ້ ICT ເຂົ້າໃນການສຶກສາ 
ໄປຈັດຕັ້ງປະຕິບັດຢ່າງແທດເໝາະ. 

•  ຄູ ຕ້ອງມີຄວາມສາມາດໃນການກຳນົດ, ອອກແບບກິດຈະກໍາຕ່າງໆ ແລະ ນໍາໃຊ້
ເຄ່ືອງມື ICT ໃຫ້ສອດຄ່ອງກັບຫັຼກການສິດສອນ ທ່ີສະໜັບສະໜູນການຮຽນຮູ້ 
ດ້ວຍຕົນເອງ/ແບບອິດສະຫຼະ ແລະ ການຮຽນທ່ີເອົາຜູ້ຮຽນເປັນໃຈກາງ ເພ່ືອບັນລຸ
ເປົ້າໝາຍ ແລະ ບຸລິມະສິດທີ່ໄດ້ກຳນົດໄວ້. 

•  ຄູ ຕ້ອງມີຄວາມສາມາດນໍາໃຊ້ວິທີການປະເມີນຜົນທີ່ສອດຄ່ອງ ແລະ ແທດເໝາະ
ກັບສະພາບການຕົວຈິງ. 

ລະດັບ 3:ລະດັບ 3:
ຂັ້ນນຳໃຊ້ໄດ້ດີຂັ້ນນຳໃຊ້ໄດ້ດີ

•  ຄູ ສາມາດວາງແຜນ ແລະ ນຳໃຊ້ເຄື່ອງມື ICT ແລະ ຊັບພະຍາກອນດິຈິຕອນໃນ
ລະດັບສູງຫຼາຍຮູບແບບເຂົ້າໃນການກະກຽມບົດສອນ ແລະ ກິດຈະກຳຕ່າງໆເຂົ້າ
ໃນຂະບວນການສິດສອນຢ່າງຫຼາກຫຼາຍ ແລະ ແທດເໝາະກັບສະພາບແວດລ້ອມ
ການຮຽນຮູ້ ເພື່ອຍົກສູງປະສິດທິພາບການສິດສອນໃຫ້ສູງຂຶ້ນ. 

•  ຄູ ຕ້ອງມີຄວາມສາມາດນໍາໃຊ້ ICT ເພື່ອສົ່ງເສີມໃຫ້ຜູ້ຮຽນສາມາດນໍາໃຊ້ ICT 
ເຂົ້າໃນການເຮັດວຽກທີ່ໄດ້ຮັບມອບໝາຍ ໃຫ້ເຮັດຮ່ວມກັນເພື່ອສ້າງຄວາມຮູ້
ຜ່ານການແລກປ່ຽນປະສົບການ ແລະ ທັກສະຕ່າງໆ ເຊັ່ນ: ການຄົ້ນຄິດ, ວິເຄາະ, 
ປະດິດສ້າງ ແລະ ການເຮັດວຽກເປັນທີມ. 

•  ຄູ ຕ້ອງມີຄວາມສາມາດສ້າງແຜນ ແລະ ເປົ້າໝາຍ ໃນການຮຽນຮູ້ ເຊິ່ງສະແດງ
ໃຫ້ເຫັນຜ່ານການສິດສອນຂອງພວກເຂົາຢ່າງຕໍ່ເນື່ອງ. 

•  ຄູ ຕ້ອງມີຄວາມສາມາດແນະນຳ ແລະ ແບ່ງປັນວິທີການສິດສອນ ແລະ ວິທີການ
ປະເມີນຜົນການຮຽນຂອງຜູ້ຮຽນທ່ີມີປະສິດທິພາບ ແລະ ປະສິດທິຜົນກັບບັນດາຄູ
ຜູ້ອື່ນໆ.

   ່                                          ້                                      2       ລາຍລະອຽດ ລະດບັຕາງໆຂອງມາດຕະຖານສະມດັຖະພາບດານ ICT ຂອງຄູ 
       ໃນ ສປປ ລາວ



ມາດຕະຖານສະມັດຖະພາບດ້ານ ICT ຂອງຄູ ໃນ ສປປ ລາວມາດຕະຖານສະມັດຖະພາບດ້ານ ICT ຂອງຄູ ໃນ ສປປ ລາວ 3

ຂົງເຂດຄວາມຮູ້ 1.  ຄວາມເຂົ້າໃຈ ກ່ຽວກັບແນວທາງການນຳໃຊ້ ICT ເຂົ້າໃນ
ການສຶກສາ

ມາດຕະຖານ
1.1  ຮັບຮູ້ ແລະ ເຂ້ົາໃຈວິໄສທັດ, ພາລະກິດ, ນະໂຍບາຍຕ່າງໆທ່ີກ່ຽວພັນ

ເຖິງການນຳໃຊ້ ICT ເຂ້ົາໃນການວາງແຜນ ແລະ ຈັດຕ້ັງຜັນຂະຫຍາຍ 
ເຂົ້າໃນຂະບວນການຮຽນການສອນ

ຕົວຊີ້ບອກຜົນການປະຕິບັດ ໂດຍລະດັບຄວາມສາມາດ

ລະດັບ 1
ຂັ້ນພື້ນຖານ

ລະດັບ 2
ຂັ້ນນຳໃຊ້ໄດ້

ລະດັບ 3
ຂັ້ນນຳໃຊ້ໄດ້ດີ

1.1. A1. ສາມາດບອກ  
ແນວທາງ, ນະໂຍບາຍ
ທີ່ກ່ຽວກັບການນຳໃຊ້ 
ICT ເຂົ້າໃນການສຶກສາ
ແລະ ແຜນພັດທະນາ 
ICT ເຂົ້າໃນການສຶກສາ
ແລະ ກິລາ ໃຫ້ແກ່ຄູ
ພາຍໃນໂຮງຮຽນ.

1.1. A2. ສົ່ງເສີມ ແລະ 
ອະທິບາຍທິດທາງ, 
ນະໂຍບາຍຕ່າງໆຂອງ
ລັດຖະບານທີ່ກ່ຽວກັບ
ການນຳໃຊ ້ICT ເຂົ້າໃນ 
ການສຶກສາ ແລະ ເຜີຍແຜ່
ແຜນພັດທະນາ ICT 
ເຂົ້າໃນການສຶກສາ 
ແລະ ກິລາ ໃຫ້ແກ່ 
ຄູພາຍໃນໂຮງຮຽນ, 
ຊຸມຊົນ ແລະ ເມືອງ.

1.1. B1. ໝູນໃຊ້/ຜັນຂະຫຍາຍ
ທິດທາງ, ນະໂຍບາຍຕ່າງໆຂອງ
ລັດຖະບານທ່ີກ່ຽວກັບການນຳໃຊ້ 
ICT ເຂົ້າໃນການສຶກສາ ແລະ  
ປັບດັດແຜນພັດທະນາ ICT ເຂົ້າ
ໃນການສຶກສາ ແລະ ກິລາ ໃຫ້
ແທດເໝາະ ເພ່ືອນຳໃຊ້ໃນຫ້ອງຮຽນ
ແລະ ສະພາບຂອງໂຮງຮຽນແນໃສ່ 
ອຳນວຍຄວາມສະດວກໃນຂະບວນ 
ການຈັດການຮຽນການສອນ
ຂອງພວກເຂົາ ທີ່ສາມາດຊ່ວຍ
ສະໜັບສະໜູນການປະຕິບັດການ
ຮຽນຮູ້ຂອງຜູ້ຮຽນ.

1.1. B2. ນໍາໃຊ້ ວິໄສທັດ, 
ເປົ້າໝາຍ ແລະ ແຜນການສຶກສາ
ທາງດ້ານ ICT ຂອງຄູໃນລະດັບ
ໂຮງຮຽນ ເຊິ່ງລວມເອົາ ICT ເປັນ
ໜຶ່ງໃນມາດຕະຖານຄຸນນະພາບ
ຂອງໂຮງຮຽນ.

1.1. C1. ປະກອບສ່ວນໃນ 
ການພັດທະນາ ແລະ ແບ່ງປັນ/ 
ຖ່າຍທອດແຜນຈັດຕັ້ງປະຕິບັດ 
ICT ໃຫ້ຄູຜູ້ອື່ນໆ ແລະ ໃຫ້ການ
ແນະນຳນະໂຍບາຍໃໝ່ ກ່ຽວກັບ
ການນຳໃຊ້ ICT ສໍາລັບນະວັດຕະກໍາ 
ຂອງການສຶກສາໃໝ່ໆ. 

1.1. C2. ພັດທະນາວິໄສທັດ 
ແລະ ແຜນ ກ່ຽວກັບການຮຽນຮູ້ 
ICT ເພື່ອທີ່ຈະເສີມຂະຫຍາຍ
ການພັດທະນາວິຊາຊີບຂອງຄູຢ່າງ
ຕໍ່ເນື່ອງ ແລະ ປະຕິບັດຂະບວນ 
ການຮຽນການສອນຂອງເຂົາເຈົ້າ
ຢ່າງມີປະສິດທິພາບ. 

3       ມາດຕະຖານສະມັດຖະພາບດ້ານ ICT ຂອງຄູ ໃນແຕ່ລະຂົງເຂດຄວາມຮູ້                                                  



4 ມາດຕະຖານສະມັດຖະພາບດ້ານ ICT ຂອງຄູ ໃນ ສປປ ລາວມາດຕະຖານສະມັດຖະພາບດ້ານ ICT ຂອງຄູ ໃນ ສປປ ລາວ

ຂົງເຂດຄວາມຮູູ້້ 2. ຫຼັກສູດ ແລະ ການປະເມີນຜົນ

ມາດຕະຖານ
2.1     ເລືອກ ແລະ ປະສົມປະສານ ICT ທີ່ແທດເໝາະເຂົ້າໃນ

ການວາງແຜນ ແລະ ການຈັດຕັ້ງຜັນຂະຫຍາຍມາດຕະຖານ
ຫຼັກສູດການຮຽນການສອນ  

ຕົວຊີ້ບອກຜົນການປະຕິບັດ ໂດຍລະດັບຄວາມສາມາດ

ລະດັບ 1
ຂັ້ນພື້ນຖານ

ລະດັບ 2
ຂັ້ນນຳໃຊ້ໄດ້

ລະດັບ 3
ຂັ້ນນຳໃຊ້ໄດ້ດີ

2.1. A1. ເຂ້ົາໃຈມາດຕະຖານ 
 ຂອງຫຼັກສູດ ແລະ ເລືອກ
ເຄື່ອງມື ICT ທີ່ແທດເໝາະ
ເພື່ອສະໜັບສະໜູນການບັນລຸ 
ບັນດາມາດຕະຖານດ່ັງກ່າວນ້ັນ.

2.1. B1. ນໍາໃຊ້ເຄື່ອງມື ICT 
ທ່ີແທດເໝາະ ເພ່ືອສະໜັບສະໜູນ
ຜູ້ຮຽນໃຫ້ບັນລຸມາດຕະຖານ
ຂອງຫຼັກສູດ.

2.1. B2. ອອກແບບບົດສອນ
ທີ່ມີການປະສົມປະສານ ICT 
ເພື່ອຈະບັນລຸມາດຕະຖານຂອງ
ຫຼັກສູດ ແລະ ສະໜັບສະໜູນ
ການສ້າງຄວາມຮູ້ໃຫ້ຜູ້ຮຽນ 
ແລະ ການຮຽນຮູ້ຢ່າງຫ້າວຫັນ.

2.1. C1. ສະໜັບສະໜູນ ແລະ 
ແນະນຳເພື່ອນຮ່ວມງານໃນ
ການນຳໃຊ້ເຄື່ອງມື ICT ເພື່ອ
ສະໜັບສະໜູນຜູ້ຮຽນໃຫ້ບັນລຸ
ມາດຕະຖານຂອງຫຼັກສູດ.

2.1. C2. ສະໜັບສະໜູນ
ແລະ ແນະນຳເພື່ອນຮ່ວມງານ
ໃນການອອກແບບບົດສອນທີ່
ມີການປະສົມປະສານ ICT ເພື່ອ
ສະໜັບສະໜູນຜູ້ຮຽນໃຫ້ເຂົ້າໃຈ
ຢ່າງເລກິເຊິງ່ກ່ຽວກບັມາດຕະຖານ
ຂອງຫຼັກສູດ.

ມາດຕະຖານ
2.2  ນຳໃຊ້ ICT ເຂົ້າໃນການອອກແບບວິທີການປະເມີນທີ່

ຫຼາກຫຼາຍ ເພື່ອປະເມີນການຮຽນຂອງຜູ້ຮຽນ

2.2. A1. ລະບຸວິທີການ
ປະເມີນ ແລະ ເຄື່ອງມື ICT 
ທີ່ແທດເໝາະ ເພື່ອປະເມີນ
ການຮຽນຂອງນັກຮຽນ. 

2.2. B1. ນໍາໃຊ້ເຄື່ອງມື ICT 
ເພື່ອອອກແບບວິທີການປະເມີນ
ແລະ ຈັດຕັ້ງການປະເມີນຢ່າງ
ຕໍ່ເນື່ອງ.

2.2. C1. ສະໜັບສະໜູນ ແລະ
ແນະນຳເພື່ອນຮ່ວມງານໃນການ
ນຳໃຊ້ເຄື່ອງມື ICT ເຂົ້າໃນການ
ອອກແບບ ແລະ ຈັດຕັ້ງປະຕິບັດ
ວິທີການປະເມີນ.



ມາດຕະຖານສະມັດຖະພາບດ້ານ ICT ຂອງຄູ ໃນ ສປປ ລາວມາດຕະຖານສະມັດຖະພາບດ້ານ ICT ຂອງຄູ ໃນ ສປປ ລາວ 5

ຂົງເຂດຄວາມຮູູ້້ 3. ວິທີສິດສອນ

ມາດຕະຖານ
3.1  ພັດທະນາກິດຈະກຳການຮຽນຕ່າງໆ ທ່ີມີການປະສົມປະສານ ICT 

ເຂົ້າໃນຂະບວນການຮຽນການສອນ ເພ່ືອສະໜັບສະໜູນຄວາມ
ຕ້ອງການຂອງວິຊາຮຽນ ແລະ ວິທີການສິດສອນ

ຕົວຊີ້ບອກຜົນການປະຕິບັດ ໂດຍລະດັບຄວາມສາມາດ

ລະດັບ 1
ຂັ້ນພື້ນຖານ

ລະດັບ 2
ຂັ້ນນຳໃຊ້ໄດ້

ລະດັບ 3
ຂັ້ນນຳໃຊ້ໄດ້ດີ

3.1. A1. ເລືອກເຄື່ອງມື 
ICT,  ແອັບພຣີເຄຊັນ ແລະ
ຊັບພະຍາກອນດິຈິຕອນທີ່
ກ່ຽວຂ້ອງ ແລະ ແທດເໝາະ
ເພື່ອສະໜັບສະໜູນການຮັບ
ເອົາຄວາມຮູ້ລາຍວິຊາ ແລະ 
ທັກສະອື່ນໆ ຂອງຜູ້ຮຽນ.

3.1. B1. ນໍາໃຊ້ເຄື່ອງມື ICT, 
ໂປຣແກຣມນໍາໃຊ້ ແລະ ຊັບພະຍາກອນ 
ດິຈິຕອນທ່ີກ່ຽວຂ້ອງ ແລະ ແທດເໝາະ
ໃນການພັດທະນາກິດຈະກຳການຮຽນ 
ເພື່ອບັນລຸເປົ້າໝາຍຂອງການຮຽນ.

3.1. C1. ສະໜັບສະໜູນ
ແລະ ແນະນຳເພື່ອນຮ່ວມງານ
ໃນການນໍາໃຊ້ເຄື່ອງມື ICT, 
ແອັບພຣີເຄຊັນ ທີ່ກ່ຽວຂ້ອງ 
ແລະ ແທດເໝາະ, ຊັບພະຍາກອນ 
ດິຈິຕອນ ແລະ ວິທີການໃນ
ການຈັດຕັ້ງການຮຽນການ
ສອນທີ່ມີການປະສົມປະສານ 
ICT.

3.2   ໃຫ້ຜູ້ຮຽນມີສ່ວນຮ່ວມໃນກິດຈະກຳທ່ີຫຼາກຫຼາຍ ທ່ີມີການນຳໃຊ້
ICT ເພື່ອສົ່ງເສີມການຮຽນແບບເນັ້ນເອົາຜູ້ຮຽນເປັນໃຈກາງ
ແນ່ໃສ່ປັບປຸງທັກສະການຄົ້ນຄິດທີ່ມີການວິເຄາະ, ການມີ
ຫົວຄິດປະດິດສ້າງ, ການຮ່ວມມື, ການສ່ືສານ ແລະ ການຮຽນຮູ້ 
ດ້ານອາລົມຈິດ ແລະ ສັງຄົມ

3.2. A1. ເລືອກເຄື່ອງມ ື
ICT, ແອັບພຣີເຄຊັນ,  
ຊັບພະຍາກອນດິຈິຕອນ
ແລະ ກິດຈະກຳການຮຽນທີ່
ກ່ຽວຂ້ອງ ແລະ ແທດເໝາະ 
ເພ່ືອສະໜັບສະໜູນການຮຽນທີ່
ເນັ້ນເອົາຜູ້ຮຽນເປັນໃຈກາງ. 

3.2. B1. ອອກແບບບົດຮຽນທີ່
ມີການປະສົມປະສານ ICT ເພື່ອ
ຮັບປະກັນການຮຽນທີ່ເນັ້ນເອົາ 
ຜູ້ຮຽນເປັນໃຈກາງ ແລະ ສຸມໃສ່
ການພັດທະນາທັກສະການຄົ້ນຄິດ
ທີ່ມີການວິເຄາະ, ການມີຫົວຄິດ
ປະດິດສ້າງ, ການຮ່ວມມື ແລະ
ການສື່ສານ.

3.2. B2. ອອກແບບວິທີການຮຽນ
ແລະ ສື່ການຮຽນທີ່ມີການປະສົມ
ປະສານ ICT ເພື່ອສະໜັບສະໜູນ
ຄວາມເປັນເຈົ້າການໃນການຮຽນຮູ້
ຂອງຜູ້ຮຽນເອງ.

3.2. C1. ແລກປ່ຽນ ແລະໃຫ້
ການແນະນຳຄູຜູ້ອື່ນໆກ່ຽວກັບ
ການອອກແບບວິທີການຮຽນ
ແລະ ກິດຈະກໍາຕ່າງໆ ທີ່ເນັ້ນ
ເອົາຜູ້ຮຽນເປັນໃຈກາງ ໂດຍ
ນຳໃຊ້ ICT.

3.2. C2. ສະໜັບສະໜູນ 
ແລະ ນໍາພາເພື່ອນຮ່ວມງານໃນ
ການອອກແບບວິທີການຮຽນ
ແລະ ກິດຈະກໍາຕ່າງໆທີ່ເນັ້ນ
ເອົາຜູ້ຮຽນເປັນໃຈກາງ ໂດຍ
ນຳໃຊ້ ICT.



6 ມາດຕະຖານສະມັດຖະພາບດ້ານ ICT ຂອງຄູ ໃນ ສປປ ລາວມາດຕະຖານສະມັດຖະພາບດ້ານ ICT ຂອງຄູ ໃນ ສປປ ລາວ

ຂົງເຂດຄວາມຮູູ້້ 4. ການນຳໃຊ້ທັກສະທາງດ້ານດິຈິຕອນ

ມາດຕະຖານ
4.1   ຮູ້ການປະຕິບັດໜ້າທີ່ຂອງອຸປະກອນ ICT, ຊອບແວ ແລະ ເຄື່ອງມື,

ອິນເຕີເນັດ ແລະ ຊັບພະຍາກອນອອນລາຍທ່ີຫຼາກຫຼາຍ ແລະ ສາມາດ
ນຳໃຊ້/ປະສົມປະສານສິ່ງເຫຼົ່ານີ້ເຂົ້າໃນຂະບວນການສຶກສາຮຽນຮູ້

ຕົວຊີ້ບອກຜົນການປະຕິບັດ ໂດຍລະດັບຄວາມສາມາດ

ລະດັບ 1
ຂັ້ນພື້ນຖານ

ລະດັບ 2
ຂັ້ນນຳໃຊ້ໄດ້

ລະດັບ 3
ຂັ້ນນຳໃຊ້ໄດ້ດີ

4.1. A1. ອະທິບາຍ 
ການປະຕິບັດໜ້າທີ່ 
ພື້ນຖານຂອງອຸປະກອນ 
ICT, ແອັບພຣີເຄຊັນ  
ແລະ ຊັບພະຍາກອນ 
ດິຈິຕອນຕ່າງໆ.

4.1. A2. ເລືອກເຄ່ືອງມື 
ICT, ໂປຣແກຣມນໍາໃຊ້ 
ແລະ ຊັບພະຍາກອນ 
ດິຈິຕອນທີ່ແທດເໝາະ
ສຳລັບຂະບວນການຮຽນ
ການສອນ ແລະ ວຽກງານ
ບໍລິຫານ. 

4.1. B1. ນໍາໃຊ້ເຄື່ອງມື ICT, 
ແອັບພຣີເຄຊັນ, ແລະ  
ຊັບພະຍາກອນດິຈິຕອນຕ່າງໆທີ່
ແທດເໝາະ ສຳລັບຂະບວນ 
ການຮຽນການສອນ ແລະ 
ວຽກງານບໍລິຫານ.

4.1. B2. ນໍາໃຊ້ເຄື່ອງມື ICT, 
ແອັບພຣີເຄຊັນ, ແລະ  
ຊັບພະຍາກອນດິຈິຕອນທ່ີ 
ແທດເໝາະ ເພ່ືອໃຫ້ມີສ່ວນຮ່ວມ 
ໃນການຮຽນ ແລະ ການສື່ສານ. 

4.1. C1. ສະໜັບສະໜູນ ແລະ 
ນໍາພາເພື່ອນຮ່ວມງານ ແລະ ຜູ້ຮຽນ 
ໃນການນໍາໃຊ້ເຄື່ອງມື ICT, 
ແອັບພຣີເຄຊັນ, ແລະ ຊັບພະຍາກອນ 
ດິຈິຕອນທີ່ແທດເໝາະໃນຂະບວນ 
ການຮຽນການສອນ ແລະ ວຽກງານ
ບໍລິຫານ.
4.1. C2. ສະໜັບສະໜູນ ແລະ 
ນໍາພາເພື່ອນຮ່ວມງານ ແລະ ຜູ້ຮຽນ 
ໃນການນໍາໃຊ້ເຄື່ອງມື ICT, 
ແອັບພຣີເຄຊັນ ແລະ ຊັບພະຍາກອນ
ດິຈິຕອນເພື່ອໃຫ້ມີສ່ວນຮ່ວມໃນ
ການຮຽນ ແລະ ການສື່ສານ
4.1. C3. ພັດທະນາ ແລະ ແບ່ງປັນ
ຊັບພະຍາກອນດິຈິຕອນ ເພ່ືອສະໜັບ 
ສະໜູນການຮຽນ. 

4.2  ສາມາດຄ້ົນຫາ, ເຂ້ົາເຖິງ, ປະເມີນ, ນຳໃຊ້ ແລະ ສ້າງສ່ື ແລະ ຂ້ໍມູນ
ໂດຍການປະຕິບັດ ຕາມຄວາມຮູ້ກ່ຽວກັບສ່ື ແລະ ຂ້ໍມູນຂ່າວສານ
ແລະ ທັກສະການເປັນພົນລະເມືອງດິຈິຕອນ ເພື່ອສະໜັບສະໜູນ
ເປົ້າໝາຍຂອງການຮຽນການສອນ

4.2. A1. ອະທິບາຍ
ຫຼັກການທີ່ສຳຄັນຂອງສື່
ແລະ ຄວາມຮູ້ດ້ານຂໍ້ມູນ
ຂ່າວສານ ແລະ ການເປັນ
ພົນລະເມືອງດິຈິຕອນ  
ລວມມີຄວາມສ່ຽງ ແລະ
ໂອກາດໃນການນຳໃຊ້ 
ICT ແລະ ອິນເຕີເນັດ.

4.2. B1. ປະຕິບັດຕາມ
ຫຼັກການທີ່ສຳຄັນຂອງສື່ ແລະ
ຄວາມຮູ້ດ້ານຂໍ້ມູນຂ່າວສານ
ແລະ ການເປັນພົນລະເມືອງ 
ດິຈິຕອນໃນເວລານຳໃຊ້ເຄື່ອງມື 
ICT, ແອັບພຣີເຄຊັນ ແລະ  
ຊັບພະຍາກອນດິຈິຕອນຕ່າງໆ.

4.2. C1. ນໍາພາ ແລະ ໃຫ້ຄໍາ
ແນະນຳຄູ ແລະ ຜູ້ຮຽນໃຫ້ປະຕິບັດ
ຕາມຫຼັກການຂອງສື່ ແລະ ຄວາມຮູ້
ດ້ານຂໍ້ມູນຂ່າວສານ ແລະ ການເປັນ
ພົນລະເມືອງດິຈິຕອນໃນເວລານຳໃຊ້
ເຄື່ອງມື ICT, ແອັບພຣີເຄຊັນ ແລະ 
ຊັບພະຍາກອນດິຈິຕອນຕ່າງໆ.

ມາດຕະຖານ

5.1     ຈັດຕັ້ງສະພາບແວດລ້ອມການຮຽນ ແລະ ຄຸ້ມຄອງຫ້ອງຮຽນ
ທີ່ຊ່ວຍສະໜັບສະໜູນຜູ້ຮຽນ ແລະ ກຸ່ມຜູ້ຮຽນຜູ້ທີ່ມີຄວາມ 
ສາມາດ ແລະ ຄວາມຕ້ອງການທີ່ແຕກຕ່າງກັນ ເພື່ອຮັບປະກັນ 
ປະສິດທິພາບຂອງ ICT ທີ່ນໍາໃຊ້ເຂົ້າໃນການຮຽນການສອນ

ຕົວຊີ້ບອກຜົນການປະຕິບັດ ໂດຍລະດັບຄວາມສາມາດ
ລະດັບ 1

ຂັ້ນພື້ນຖານ
ລະດັບ 2

ຂັ້ນນຳໃຊ້ໄດ້
ລະດັບ 3

ຂັ້ນນຳໃຊ້ໄດ້ດີ
5.1. A1. ອະທິບາຍຜົນປະໂຫຍດ 
ຂອງສະພາບແວດລ້ອມ 
ການຮຽນການສອນທີ່ມີ 
ການປະສົມປະສານ ICT  
ສຳລັບຜູ້ຮຽນທີ່ມີຄວາມຮູ້
ພື້ນຖານ, ຄວາມສາມາດ 
ແລະ ຄວາມຕ້ອງການທີ່
ແຕກຕ່າງກັນ.
5.1. A2. ເລືອກເຄ່ືອງມື ICT, 
ແອັບພຣີເຄຊັນ, ຊັບພະຍາກອນ
ດິຈິຕອນທີ່ກ່ຽວຂ້ອງ ແລະ
ແທດເໝາະກັບວິທີການສອນ
ເພື່ອສະໜັບສະໜູນຜູ້ຮຽນ 
ທຸກຄົນທີ່ມີຄວາມຮູ້ພ້ືນຖານ, 
ຄວາມສາມາດ ແລະ ຄວາມ
ຕ້ອງການທີ່ແຕກຕ່າງກັນ.

5.1. B1. ວາງແຜນ, ຈັດຕັ້ງ
ແລະ ສ້າງສະພາບແວດລ້ອມ
ການຮຽນການສອນທີ່ມີ 
ການປະສົມປະສານ ICT ສໍາລັບ
ຜູ້ຮຽນທີ່ມີຄວາມຮູ້ພື້ນຖານ, 
ຄວາມສາມາດ ແລະ ຄວາມ
ຕ້ອງການທີ່ແຕກຕ່າງກັນ.

5.1. B2. ນໍາໃຊ້ເຄ່ືອງມື ICT, 
ແອັບພຣີເຄຊັນ, ຊັບພະຍາກອນ
ດິຈິຕອນທີ່ກ່ຽວຂ້ອງ ແລະ
ແທດເໝາະກັບວິທີການສອນ
ເພື່ອສະໜັບສະໜູນຜູ້ຮຽນ
ທຸກຄົນທີ່ມີຄວາມຮູ້ພື້ນຖານ, 
ຄວາມສາມາດ ແລະ ຄວາມ
ຕ້ອງການທີ່ແຕກຕ່າງກັນ.

5.1. C1. ສະໜັບສະໜູນ ແລະ 
ນໍາພາເພື່ອນຮ່ວມງານໃນການ 
ວາງແຜນ, ຈັດຕັ້ງ ແລະ ສ້າງ
ສະພາບແວດລ້ອມການຮຽນ
ການສອນທ່ີມີການປະສົມປະສານ 
ICT ສໍາລັບຜູ້ຮຽນທ່ີມີຄວາມຮູ້ 
ພ້ືນຖານ, ຄວາມສາມາດ ແລະ 
ຄວາມຕ້ອງການທ່ີແຕກຕ່າງກັນ.
5.1. C2. ສະໜັບສະໜູນ  
ແລະ ນໍາພາເພື່ອນຮ່ວມງານໃນ 
ການເລືອກ ແລະ ນຳໃຊ້ເຄື່ອງມື 
ICT, ແອັບພຣີເຄຊັນ, 
ຊັບພະຍາກອນດິຈິຕອນທີ່
ກ່ຽວຂ້ອງ ແລະ ແທດເໝາະ
ກັບວິທີການສອນ ເພື່ອ
ສະໜັບສະໜູນຜູ້ຮຽນທຸກຄົນ 
ທີ່ມີຄວາມຮູ້ພື້ນຖານ, 
ຄວາມສາມາດ ແລະ ຄວາມ
ຕ້ອງການທີ່ແຕກຕ່າງກັນ.

ມາດຕະຖານ 5.2   ນຳໃຊ້ ICT ທ່ີຫຼາກຫຼາຍ ເພ່ືອຄຸ້ມຄອງຂ້ໍມູນການຮຽນຂອງຜູ້ຮຽນ

5.2. A1. ອະທິບາຍການປະຕິບັດ 
ໜ້າທີ່ຂອງລະບົບຄຸ້ມຄອງຂໍ້ມູນ
ການຮຽນ ເພື່ອຕິດຕາມ ແລະ
ລາຍງານຄວາມຄືບໜ້າທາງ
ດ້ານການຮຽນຂອງຜູ້ຮຽນ.

5.2. B1. ນໍາໃຊ້ລະບົບຄຸ້ມຄອງ 
ຂໍ້ມູນການຮຽນ ເພື່ອຕິດຕາມ 
ແລະ ລາຍງານຄວາມຄືບໜ້າ
ທາງດ້ານການຮຽນຂອງຜູ້ຮຽນ.

5.2. C1. ສະໜັບສະໜູນ ແລະ 
ນໍາພາເພື່ອນຮ່ວມງານໃນ 
ການນຳໃຊ້ລະບົບຄຸ້ມຄອງຂໍ້ມູນ
ການຮຽນ ເພ່ືອຈັດກິດຈະກຳ 
ການຮຽນຕ່າງໆ, ການຕິດຕາມ
ແລະ ລາຍງານຄວາມຄືບໜ້າ
ທາງດ້ານການຮຽນຂອງຜູ້ຮຽນ.

ຂົງເຂດຄວາມຮູູ້້ 6. ການຮຽນຮູ້ວິຊາຊີບຄູ

ມາດຕະຖານ 6.1 ນຳໃຊ້ ICT ເພື່ອການຮຽນຮູ້ດ້ານວິຊາຊີບຄູຢ່າງຕໍ່ເນື່ອງ

ຕົວຊີ້ບອກຜົນການປະຕິບັດ ໂດຍລະດັບຄວາມສາມາດ

ລະດັບ 1
ຂັ້ນພື້ນຖານ

ລະດັບ 2
ຂັ້ນນຳໃຊ້ໄດ້

ລະດັບ 3
ຂັ້ນນຳໃຊ້ໄດ້ດີ

6.1. A1. ເລືອກເຄື່ອງມື ICT, 
ແອັບພຣີເຄຊັນ, ຊັບພະຍາກອນ 
ດິຈິຕອນທີ່ກ່ຽວຂ້ອງ ແລະ  
ແທດເໝາະ ເພື່ອຮຽນເອົາ
ຄວາມຮູ້ທາງດ້ານເນື້ອໃນ 
ວິຊາສະເພາະ, ວິຊາຄູ ແລະ
ເຕັກໂນໂລຊີ ສໍາລັບ 
ການພັດທະນາວິຊາຊີບຄູ.

6.1. B1. ນໍາໃຊ້ເຄື່ອງມື ICT, 
ແອັບພຣີເຄຊັນ, ຊັບພະຍາກອນ
ດິຈິຕອນທີ່ກ່ຽວຂ້ອງ ແລະ  
ແທດເໝາະ ເພື່ອພັດທະນາ
ວິຊາຊີບຄູຢ່າງຕໍ່ເນື່ອງ.

6.1. C1. ປະເມີນ ແລະ ທົບທວນຄືນ 
ການປະຕິບັດໜ້າທີ່ທາງດ້ານ
ວິຊາຊີບຄູ ເພື່ອສົ່ງເສີມ 
ການພັດທະນາ ແລະ ນໍາໃຊ້
ນະວັດຕະກຳໃໝ່.

ມາດຕະຖານ

6.2   ເຂົ້າຮ່ວມກັບຊຸມຊົນອື່ນໆ, ແບ່ງປັນ ແລະ ປຶກສາຫາລື
ກ່ຽວກັບອຸປະກອນ ແລະ ການນຳໃຊ້ວິທີການປະສົມປະສານ 
ICT ທີ່ມີປະສິດທິພາບສູງສຸດ ເຂົ້າໃນການຮຽນການສອນຢ່າງ
ກວ້າງຂວາງ

6.2. A1. ລະບຸ, ຊອກຫາ
ເຄືອຂ່າຍຄູ ແລະ ກຸ່ມພັດທະນາ
ວິຊາຊີບຄູ ເພ່ືອຮຽນຮູ້ວິຊາຊີບຄູ 
ໃນການຮຽນການສອນທີ່
ມີການປະສົມປະສານ ICT.

6.2. B1. ນໍາໃຊ້ເຄືອຂ່າຍຄ ູ
ແລະ ກຸ່ມພັດທະນາວິຊາຊີບຄູ 
ເພື່ອຮຽນຮູ້ເຄື່ອງມື ICT, 
ແອັບພຣີເຄຊັນ, ຊັບພະຍາກອນ 
ດິຈິຕອນ, ວິທີການສອນທີ່ມີ
ປະສິດທິພາບ ແລະ ຄວາມຮູ້ 
ທາງດ້ານວິຊາຊີບ ແນ່ໃສ່ສ່ົງເສີມ 
ເປົ້າໝາຍການພັດທະນາ
ວິຊາຊີບຄູ.

6.2. C1. ມີຄວາມຫ້າວຫັນ
ໃນການປະກອບສ່ວນ, ແບ່ງປັນ
ວິທີການປະຕິບັດໜ້າທ່ີທາງດ້ານ
ວິຊາຊີບທີ່ມີປະສິດທິພາບ ແລະ
ຄວາມຮູ້ວິຊາຊີບຄູໃນການຮຽນ 
ການສອນທ່ີມີການປະສົມປະສານ 
ICT ໃນເຄືອຂ່າຍຄູ ແລະ 
ກຸ່ມພັດທະນາວິຊາຊີບຄູ.

ສາທາລະນະລັດ ປະຊາທິປະໄຕ ປະຊາຊົນລາວ
ສັນຕິພາບ ເອກະລາດ ປະຊາທິປະໄຕ ເອກະພາບ ວັດທະນະຖາວອນ

ກະຊວງສຶກສາທິການ ແລະ ກິລາ
ກົມສ້າງຄູ              ເລກທີ 2042 /ສຄ
               ນະຄອນຫຼວງວຽງຈັນ, ວັນທີ 28 ທັນວາ 2021

ໜັງສືສະເໜີ

 ຮຽນ:  ທ່ານ ລັດຖະມົນຕີ ກະຊວງສຶກສາທິການ ແລະ ກິລາ 
 ເລ່ືອງ:  ຂໍອະນຸມັດ ຮັບຮອງ ມາດຕະຖານສະມັດຖະພາບດ້ານ ICT ຂອງ ຄູ ໃນ ສປປ ລາວ.

 -  ອີງຕາມ ຂໍ້ຕົກລົງລັດຖະມົນຕີ ກະຊວງສຶກສາທິການ ແລະ ກິລາ ວ່າດ້ວຍ ການແຕ່ງຕັ້ງ
ຄະນະຮັບຜິດຊອບ ແລະ ຜູ້ເຂົ້າຮ່ວມໂຄງການຍົກລະດັບການຝຶກອົບຮົມຄູຜ່ານການນຳໃຊ້ 
ລະບົບດິຈິຕອນ ເພື່ອອຳນວຍຄວາມສະດວກໃນການຮຽນ-ການສອນທີ່ນຳໃຊ້ ICT, ສະບັບ 
ເລກທີ 7170/ສສກ, ລົງວັນທີ 29 ທັນວາ 2020.  

 -  ອີງຕາມ ຜົນໄດ້ຮັບຈາກການຈັດຕັ້ງປະຕິບັດ ກອງປະຊຸມປຶກສາຫາລື ແລະ ຜ່ານຮ່າງ
ມາດຕະຖານສະມັດຖະພາບດ້ານ ICT ຂອງຄູ ໃນ ສປປ ລາວ, ຄັ້ງວັນທີ 1 ທັນວາ 2021  
ທ່ີ ຫ້ອງປະຊຸມໄອຊີທີ ກະຊວງສຶກສາທິການ ແລະ ກິລາ ແລະ ທາງອອນລາຍ; ແລະ ກອງປະຊຸມ
ຕິດຕາມ, ປັບປຸງ ແລະ ຮຽບຮຽງຮ່າງມາດຕະຖານສະມັດຖະພາບດ້ານ ICT ຂອງຄູ ໃນ  
ສປປ ລາວ, ຄັ້ງວັນທີ 13-14 ທັນວາ 2021 ທີ່ ຫ້ອງປະຊຸມກົມສ້າງຄູ ກະຊວງສຶກສາທິການ
ແລະ ກິລາ ແລະ ທາງອອນລາຍ.

 ກົມສ້າງຄູ ຂໍຖືເປັນກຽດຮຽນສະເໜີມາຍັງທ່ານຊາບວ່າ: ການພັດທະນາມາດຕະຖານ
ສະມັດຖະພາບດ້ານ ICT ຂອງຄູ ໃນ ສປປ ລາວ ແມ່ນໄດ້ດໍາເນີນພາຍໃຕ້ໂຄງການຍົກລະດັບການເຝິກ
ອົບຮົມຄູຜ່ານການນຳໃຊ້ລະບົບດິຈິຕອນ ເພື່ອອຳນວຍຄວາມສະດວກໃນການຮຽນ-ການສອນທີ່ນໍາໃຊ້ 
ICT; ເປັນໂຄງການໜຶ່ງທີ່ໄດ້ຮັບການສະໜັບສະໜູນ ແລະ ຮ່ວມມືຈາກ ອຸຍແນສໂກ ບາງກອກ
(UNESCO Bangkok) ເຊິ່ງຢູ່ພາຍໃຕ້ໂຄງການຫຼັກໃນການພັດທະນາຂີດຄວາມສາມາດດ້ານການ
ສຶກສາ (CapED). ຈຸດປະສົງຂອງໂຄງການນີ້ແມ່ນ ເພື່ອ 1) ການສະໜັບສະໜູນທາງດ້ານເຕັກນິກໃນ
ການສ້າງຂີດຄວາມສາມາດລະດັບຊາດ ໃນການກຳນົດມາດຕະຖານສະມັດຖະພາບດ້ານ ICT ຂອງຄູທີ່
ສອດຄ່ອງກັບນະໂຍບາຍ ແລະ ເປົ້າໝາຍດ້ານການສຶກສາ ຂອງປະເທດ; 2) ເສີມສ້າງຄວາມສາມາດຂອງ
ວິທະຍາໄລຄູ ແລະ ສະຖາບັນ ທີ່ເຮັດໜ້າທີ່ຝຶກອົບຮົມຄູໃນການພັດທະນາ ແລະ ຈັດຕັ້ງປະຕິບັດຫຼັກສູດ
ການຝຶກອົບຮົມຄູ ໂດຍສອດແຊກມາດຕະຖານສະມັດຖະພາບດ້ານ ICT ເຂົ້າໃນຫຼັກສູດການຝຶກອົບຮົມ
ຄູ ແລະ ສອດແຊກເຂົ້າໃນຫຼັກສູດສ້າງຄູ. 

 ການປະຕິບັດໂຄງການ ແມ່ນດໍາເນີນເປັນ 2 ໄລຍະ ຄື: ນັບເດືອນ ຕຸລາ 2020 ຫາ ເດືອນ ກັນຍາ 
2021 ແລະ ເດືອນ ຕຸລາ 2021 ຫາ ເດືອນ ເມສາ 2022. ປັດຈຸບັນ ສາມາດພັດທະນາມາດຕະຖານ
ສະມັດຖະພາບດ້ານ ICT ຂອງຄູ ໃນ ສປປ ລາວ ທີ່ໄດ້ມີການປຶກສາຫາລືລະດັບຊາດ ແລະ ປັບປຸງ 
ຮຽບຮຽງຄືນດ້ານເນື້ອໃນ ຕາມຄໍາຄິດເຫັນຕ່າງໆໃຫ້ສົມບູນ ແລະ ຄົບຖ້ວນແລ້ວ.  ພາຍຫຼັງທີ່ໄດ້ຮັບການ
ອະນຸມັດໃນຄັ້ງນີ້ ກໍຈະໄດ້ນໍາໃຊ້ເຂົ້າໃນການປຶກສາຫາລື ເພື່ອສອດແຊກເຂົ້າໃນຫຼັກສູດສ້າງຄູ ໂດຍສະເພາະ
ແມ່ນສາຍສ້າງຄູອະນຸບານ, ປະຖົມ ແລະ ມັດທະຍົມ ເພື່ອໃຫ້ດໍາເນີນສໍາເລັດໄດ້ໃນທຸກກິດຈະກໍາທີ່ໄດ້
ກໍານົດໄວ້ໃນໂຄງການ. ລາຍລະອຽດຂອງມາດຕະຖານສະມັດຖະພາບດ້ານ ICT ຂອງຄູ ໃນ ສປປ ລາວ  
ໄດ້ຄັດຕິດມາພ້ອມນີ້. 

 ດັ່ງນັ້ນ, ຈຶ່ງຮຽນສະເໜີມາຍັງທ່ານ ເພື່ອຂໍອະນຸມັດ ຮັບຮອງມາດຕະຖານສະມັດຖະພາບດ້ານ 
ICT ຂອງຄູ ໃນ ສປປ ລາວ ແລະ ມີທິດຊີ້ນໍາຕາມທາງຄວນດ້ວຍ.

       ຄຳເຫັນ      ຫົວໜ້າກົມ
          ທ່ານ ຮອງລັດຖະມົນຕີ 
     ກະຊວງສຶກສາທິການ ແລະ ກິລາ 

